
	                                        Хроника 


● 3 декабрьдә Дәүләт Советында РФ Конституциясе кабул ителүгә 20 ел тулуга һәм Россия федерализмы проблемаларына багышланган матбугат очрашуы узды. 
Парламентның Законлылык һәм хокук тәртибе комитеты рәисе Шакир Яһудин билгеләп үткәнчә, бөтен ил әлеге дата уңаеннан оештырылган чаралар шаукымы белән яши. Халыкара һәм гомумроссия форумнарында, дәүләт һәм муниципаль дәүләт органнарында, иҗтимагый оешмаларда әлеге тема еш күтәрелә, Конституциягә карата кызыксыну арта. 

Татарстан Россия белән вәкаләтләрне бүлешү турында шартнамә төзегән бердәнбер төбәк булып тора. Билгеле булганча, ул Федераль закон белән ныгытылган, теге яки бу мәсьәләләрне тормышка ашыру буенча 300дән артык килешү бар. Ш.Яһудин фикеренчә, әлеге документның 3 ел ярым вакыты калып бара һәм ул тулы көченә эшләми. Әлеге шартнамәнең гамәлдә булу вакытын озынайту мәсьәләсе дә көн үзәгендә тора. 

РФ Конституциясе - конституцион корылыш нигезләрен ныгытучы, кеше һәм гражданинның төп хокуклары һәм нигезләрен, дәүләт корылышын, дәүләт хакимияте органнары системасын һәм җирле үзидарә нигезләрен гамәлгә куючы документ. Әмма, парламентарий сүзләренчә, безнең ил территориясендә РФ Конституциясе бердәнбер гамәлгә куючы документ түгел. Федератив корылыш таләпләре буенча башка гамәлгә кую документлары, төбәкләрнең конституцияләре, устав документлары да бар. Соңгылары РФ Конституциясендә булмаган мәсьәләләрне җайга салырга ярдәм итә. РФ Конституциясе белән берлектә алар дәүләтнең бердәм конституцион системасын барлыкка китерә. 

Шакир Яһудин хәбәр иткәнчә, ил җитәкчелеге яңа Конституция кабул итү яклы түгел. РФ Президенты Владимир Путин исә 7 ноябрьдә уку йортларының конституцион-хокук дисциплиналары кафедралары җитәкчеләре белән очрашу вакытында Конституциянең кабул ителү вакытында гына түгел, ә күп еллар узгач та актуаль булып калырга тиешлеген белдергән. 

Парламентарий, Россия федерализмы турындагы фикерләре белән бүлешеп, аның Россиянең бүгенгесе һәм киләчәге өчен мөһим булуын билгеләп үтте. 

Шакир Яһудин, журналистларның сорауларына җавап биреп, мәктәпләрдә Конституция дәресләре кертергә кирәклек белән килеште. Аның сүзләренчә, ТРның беренче Президенты Минтимер Шәймиев үз вакытында мәктәпләрдә ТР Конституциясе нигезләрен өйрәтү зарурлыгын белдергән Указ да чыгарган булган. Шулай ук федераль дәрәҗәдә дәүләт хезмәткәрләренең РФ Конституциясен өйрәнеп, имтихан тапшыру мәҗбүрилеге турында да сүзләр йөри. 

● 4 декабрьдә ТР Дәүләт Советында волонтерлар өчен Ачык ишекләр көне узды. Волонтерлар ТР парламенты эшчәнлеге белән таныштылар һәм ТР Дәүләт Советы Рәисе Фәрит Мөхәммәтшин белән очраштылар.

Республика парламенты башлыгы белән очрашуга 120дән артык спорт волонтеры һәм социаль волонтер чакырылган. Фәрит Мөхәммәтшин җыелганнарга мөрәҗәгать иткәндә билгеләп үткәнчә, волонтерлар Универсиадада үзләрен бик яхшы күрсәттеләр. 

 “Татарстанга килгән ун меңләп кешенең бусагадан ук кунакчыл каршы алынуы, төрле телләрдә аралашу өчен булдырылган шартлар һәм башкалар – сезнең зур эшегез нәтиҗәсе, сез хезмәтегезне “бишле”гә башкардыгыз”, - диде ТР Дәүләт Советы спикеры. 

Аның фикеренчә, физик культураны һәм спортны популярлаштыруда волонтерларның роле зур. Хәзер Татарстаннан бик күп волонтер Сочига Олимпиадага барырга әзерләнә. 

Очрашуда Татарстанда волонтерлык хәрәкәтенең оешып җиткәнлеге күп тапкыр әйтелде. Республикада яшьләр турында закон кабул ителде, анда иреклеләр хәрәкәтенә (добровольчество) ярдәм итү турында статья бар. 

Хәзер республикада 803 иреклеләр оешмасы эшли. Быел бездә 14-30 яшьтәге волонтерларның саны 19 мең кешегә арткан һәм 49 мең булган. 

Очрашуда катнашучылар фикеренчә, волонтерлык эшчәнлеген кызыксындыру системасын киңәйтү турында уйларга кирәк. Дәүләт бүләге яки аерым бер билге стимул була ала, дип саный ТР Иреклеләр хәрәкәте үсеше үзәге директоры Анна Синеглазова. 

Татарстан иреклеләре һәм волонтерларының эшчәнлеге федераль дәрәҗәдә дә югары бәяләнә. Бөтенроссия ярышларында җиңүләр моңа дәлил була ала. 

● 4 декабрьдә Татарстан Дәүләт Советы Рәисе Фәрит Мөхәммәтшин “Татарстан студент отрядларының буыннар слеты” республика форумында чыгыш ясады.

Идел буе физик тәрбия, спорт һәм туризм дәүләт академиясенең уку-лаборатор корпусында узган әлеге форум ТР студент хезмәт отрядлары хәрәкәтенең 50 еллыгына багышланган. Аның эшендә ТР Яшьләр эшләре, спорт һәм туризм министры Рафис Борһанов, министрлык һәм ведомство җитәкчеләре, әлеге хәрәкәтнең ветераннары, бүгенге көндә төрле эшчәнлек юнәлешләре буенча студотрядлар сафында торучылар, яшьләр иҗтимагый оешмалары активистлары катнашты. 

Фәрит Мөхәммәтшин Татарстан Президенты, Дәүләт Советы, республика Хөкүмәте исеменнән слетка килгән 1200 делегатны сәламләде. Парламент рәисе ассызыклап үткәнчә, узган 50 елда студент төзелеш отрядлары төрле чорлар кичерде. Аның фикеренчә, студент төзелеш отрядлары хәрәкәте чәчәк атуы нәтиҗәсендә, Татарстанның төрле уку йортлары студентлары, мөһим объектларны төзеп, Татарстанның, Россиянең икътисадына үз өлешен кертте. Бу хәрәкәтнең яшьләрдә хезмәткә мәхәббәт уятуда, куллары белгән эшне тормышта кулланырга өйрәтүдә, төрле тормыш шартларына яраклаштыруда әһәмияте әйтеп бетергесез зур. 
● 5 декабрьдә Дәүләт Советында “Россия федерализмының конституцион нигезләре: торышы һәм перспективалар” темасына түгәрәк өстәл булды. Ул Россия Конституциясенең 20 еллыгына багышланды һәм Башкортстан Республикасы парламентарийлары катнашында узды. 

ТР Дәүләт Советының Дәүләт корылышы һәм җирле үзидарә  комитеты рәисе Валентина Липужина билгеләп үткәнчә, Россия Конституциясе 20 ел эчендә илнең оешуына һәм үсешенә нигез булды. 

ТР Дәүләт Советының Законлылык һәм хокук тәртибе комитеты рәисе Шакир Яһудин Россия федерализмының конституцион нигезләре турында доклад белән чыгыш ясады. Ул Россия Конституциясен зур сәяси киләчәккә ия булган һәм илнең халыкларын берләштерә торган документ буларак бәяләде. 

Шакир Яһудин федерализмның РФ сәяси тотрыклылыгын саклау һәм күпмилләтле халыкны үстерү таләпләренә җавап бирә торган принцибы Конституциянең нигезе булачагына һәм илнең ихтыяҗларына хезмәт итәчәгенә ышаныч белдерде. 

БР Корылтаеның Дәүләт төзелеше, хокук тәртибе һәм суд мәсьәләләре буенча комитеты рәисе Зөфәр Еникеев 3 декабрьдә Уфада үткән түгәрәк өстәл нәтиҗәләре трында сөйләде. Ул Россия Конституциясенең 20 еллыгына багышланган булган. Аның сүзләренчә, БР закон чыгаручылары Россия дәүләте төзелеше системасында федерализм принцибының тотрыклы булуына ышаналар. 

ТР Дәүләт Советы депутаты, Ш.Мәрҗәни исемендәге Тарих институты директоры Рафаэль Хәкимов Россия федерализмы үсешендә Татарстанның ролен билгеләп үтте. 

Галимнең әйтүенчә, соңгы елларда төзелгән хакимият системасының федерализм белән уртак бернәрсәсе дә юк, ул, төбәкләрнең үсешенә зыян салып, икътисадның гадәттән тыш үзәкләшүенә ярдәм итә, коррупцияне ныгытуга китерә. Ул шулай ук капитализм шартларында төбәкләрне үзара тигезләргә тырышуны тискәре бәяләде. Базар мөнәсәбәтләре ил эчендә диннәр арасындагы элемтәләрне җимерә һәм үзәк, ерак төбәкләр белән элемтәләрне тагын да катлауларндыра, дип ышана сәясәтче, шуңа күрә Россиягә киләчәктә мондый күренешләрне дә исәпкә алырга туры киләчәк. 

● 10 декабрьдә Дәүләт Советы Рәисе Фәрит Мөхәммәтшин башкаланың “Корстон” комплексында “ЭКОлидер” һәм “Кеше һәм табигать” республика конкурсларында җиңүчеләрне бүләкләү тантанасында катнашты.

Республика экологларын, әлеге конкурста уңышка ирешүчеләрне сәламләп сәхнә түренә чыккан Фәрит Мөхәммәтшин, Татарстан Республикасы – экологик планда бик җитди һәм киләчәккә омтылып эшли торган дистәләрчә объекты булган сәнәгатьле республика, дип билгеләп үтте. 
Парламент башлыгы киләчәктә дә республика табигатен, әйләнә-тирә мохитне саклау кирәклегенә басым ясады. “Безнең табигый байлыкларыбыз җитәрлек – урман-суларыбыз бар. Аларны саклау мәсьәләсендә мин экологларның тагын да максатчанрак, үҗәтрәк булуларын теләр идем”, – диде Фәрит Мөхәммәтшин. 

Чарада ТР Сәламәтлек саклау министры Адел Вафин, ТР Җәмәгать палатасы рәисе Анатолий Фомин, “Татмедиа” Республика матбугат һәм массакүләм коммуникацияләр агентлыгы җитәкчесе Ирек Миңнәхмәтов, ТР Муниципаль берәмлекләр советы рәисе Минсәгыйть Шакиров, ТРда Кеше хокуклары буенча вәкил Сәрия Сабурская һәм башка рәсми затлар катнашты. 

● 8-10 декабрьдә “Идел” яшьләр үәгендә яшь парламентарийларның чираттагы мәктәбе узды, анда Дәүләт Советы каршындагы Иҗтимагый яшьләр палатасы вәкилләре, яшьләр һәм балалар оешмалары активистлары, сәнәгать предприятиеләре һәм оешмалары, авыл яшьләре хәрәкәте вәкилләре, Татарстанда яшәүче халыкларның милли-мәдәни автономияләре яшьләр советлары вәкилләре катнашты. 

● 12 декабрьдә РФ Президенты Владимир Путин Федераль Җыенга Еллык юллама белән мөрәҗәгать итте. Чара Мәскәүдә Кремльдә узды. Анда Россия парламентының ике палатасы депутатлары, Хөкүмәт әгъзалары, РФ төбәкләре җитәкчеләре, шул исәптән, Татарстан Президенты Рөстәм Миңнеханов, ТР Дәүләт Советы Рәисе Фәрит Мөхәммәтшин катнаштылар.

Фәрит Мөхәммәтшин РФ Президентының Еллык юлламасын тыңлагач туган фикерләре белән уртаклашты. 

“Бу юлламада күңелне борчыган күп сорауларга җавап табарга була, - диде Татарстан парламенты башлыгы. - Владимир Путин илебез тормышында иң мөһим мәсьәләләрнең берсе итеп югары белемле белгечләр әзерләү, яшьләребезне югары уку йортларында укыту турында сүз кузгатты. Мәсьәлә җитди. Югары уку йортларында укыту сыйфаты төрлечә. Бүгенге алгарыш чорында яшь белгечләрдән тирән белем таләп ителә”. 

Фәрит Мөхәммәтшин Владимир Путинның кораллы көчләрне ныгытуга, оборона предприятиеләрен заказлар белән тәэмин итүгә кагылышлы фикерләрен Татарстан өчен аеруча мөһим дип белдерде. “Без моны бик хуплыйбыз. Республикада оборона предприятиеләре шактый күп. Аларны заказлар белән тәэмин итә алсак, коллективларны эшле итәр идек. Мәсьәлә киләсе елдан уңай хәл ителә башлар дип уйлыйм”, - диде парламент башлыгы. 

● 13 декабрьдә Яшел Үзән районындагы зона киңәшмәсе авыл халкының эшчәнлеген активлаштыру, шәхси хуҗалыкларга ярдәм итү һәм хуҗалык итүнең кече формаларын үстерү мәсьәләләренә багышланды. Утырыш башланыр алдыннан, ТР Дәүләт Советы Рәисе Фәрит Мөхәммәтшин һәм аны озата барган затлар кайбер объектларда булдылар. 

Утырышны ачканда Фәрит Мөхәммәтшин билгеләп үткәнчә, республикада авыл халкының эшчәнлеген активлаштырырга ярдәм итү буенча очрашулар 2009 елдан бирле уздырыла һәм алар традициягә керде. Республика парламенты башлыгы ассызыклап үткәнчә, ТР Президенты һәм ТР Хөкүмәте хуҗалык итүнең кече формаларын үстерү өлкәсендә башкарыла торган эшне уңай бәяли. 

Республика парламенты башлыгы сүзләренчә, агымдагы елда республикада авыл хуҗалыгын үстерү буенча программаларның саны һәм аларны финанслау күләме үзгәрмәде. 

Аның фикеренчә, бөтендөнья сәүдә оешмасына кергәннән соң, авыл хуҗалыгы ачык базар һәм җитди конкуренция белән очрашты. Шуңа күрә терлекчелектә тискәре динамика күзәтелә. 

Ф.Мөхәммәтшин хәбәр иткәнчә, 2006-2013 елларда 28 млрд сумлык 121 мең субсидия кредиты алынган. 

Катнашучылар алдында “2013 елда хуҗалык итүнең кече формаларын үстерү буенча эшнең нәтиҗәләре һәм киләчәктә аларга ярдәм итү чаралары турында” доклад белән ТР вице-премьеры – Авыл хуҗалыгы һәм азык-төлек министры Марат Әхмәтов чыгыш ясады. Шәхси хуҗалыкларның үсеше турында Яшел Үзән районы башлыгы Александр Тыгин сөйләде. 

Очрашуга нәтиҗә ясап, Фәрит Мөхәммәтшин хуҗалык итүнең кече формаларын үстерүдә түбән күрсәткечләргә ия район башлыкларын авыл халкының эшчәнлеген стимуллаштыру буенча эшне көчәйтергә чакырды. 

● 14 декабрьдә ТР Дәүләт Советы Рәисе, Татарстан халыклары ассамблеясе Советы Рәисе Фәрит Мөхәммәтшин Хабаровск крае халыклары ассамблеясе советы җитәкчесе, крайның Иҗтимагый палатасы әгъзасы Салават Сөләйманов белән очрашты. Очрашуда ТХА Башкарма комитеты җитәкчесе Николай Владимиров катнашты.

Кунакны республика җитәкчелеге һәм халкы исеменнән сәламләп, Фәрит Мөхәммәтшин Татарстанда милләтләр һәм диннәр арасындагы килешүне саклау, халыкларның мәдәниятен һәм телен үстерү мәсьәләләренә аерым игътибар бирелүен билгеләп үтте. Федераль һәм региональ дәүләт хакимият хакимият органнарының әлеге юнәлештәге эшендә булган кыенлыкларны яшермичә, ул Татарстанда иҗтимагый килешү сәясәтен какшату омтылышларының кискен җавап чараларына дучар булуын ассызыклады. 

Хабаровск крае халыклары ассамблеясенең эшчәнлеге белән таныштырганда, Салават Сөләйманов крайда яшәүче төп халыкларның аз санлы булуын регионның үзенчәлеге дип атады. Аның сүзләренчә, җирле 8 халык нибары 20 мең кешене берләштерә. Ә крайда барысы 145 милләт вәкиле яши. Биредә татарлар аеруча аерылып тора. Ул Хабаровск краенда Сабантуй бәйрәмнәре оештыруда ярдәм иткән өчен Татарстан хөкүмәтенә рәхмәт белдерде. Регионнар арасында сәүдә-икътисад элемтәләренең җитәрлек дәрәҗәдә булмавын танып, Хабаровск крае халыклары ассамблеясе рәисе үзара эшчәнлекне ныгытып була торган юнәлешләрне атады. 

Очрашуны төгәлләп, Фәрит Мөхәммәтшин һәм Салават Сөләйманов Татарстан һәм Хабаровск крае халыклары ассамблеялары арасында хезмәттәшлекне тагын да үстерү турында килештеләр. 

● 16 декабрьдә ТР Дәүләт Советы Рәисе Фәрит Мөхәммәтшин Казан кремленың вәкиллекле корпусында Россия һәм Татарстан дәүләт бүләкләрен тапшыру тантанасында катнашты. 

Парламент башлыгы фикеренчә, узып бара торган ел Татарстан өчен төзелеш, сәнәгать, IT-технологияләр мәсьәләсендә уңышлы булды, Универсиада ярдәмендә республиканың даны еракларга таралды, илебез, FISU җитәкчелеге, халыкара җәмәгатьчелек ягыннан югары бәяләмә алды. Ни үкенеч, 2013 ел кайгы-хәсрәт тә китерде – авиаһәлакәт белән бәйле фаҗига һәр татарстанлы йөрәгендә, дип аерым басым ясап әйтте Ф.Мөхәммәтшин һәм алга таба якыннарны югалтырга язмасын, дип теләде. 

Фәрит Мөхәммәтшин, икътисадый хәлне шәрехләп, федераль программаларда катнашу, инвестицияләр җәлеп итү өчен алып барылган эшчәнлек, шулай ук Алабуга махсус икътисадый зонаның уңышлы эшләве, Менделеевскида минераль ашламалар заводы төзелү турында сөйләде. 

Инде алга таба сайлау еллары килә: 2014 елда ТР Дәүләт Советы, 2015 елда ТР Президенты сайланачак. Хәзер Татарстанда 62 партия теркәлү узган, димәк, халыкка сайлау вакытында җиңел булмаячак дип саный Фәрит Мөхәммәтшин. 

● 16 декабрьдә Татарстан парламентында тантаналы рәвештә Татарстан Республикасы Дәүләт Советы белән Ханты-Манси автоном округы – Югра Думасы арасында хезмәттәшлек турында килешү имзаланды. 

Элемтәләрне җайга салу өчен Казанга төбәк Думасы Рәисе Борис Хохряков җитәкчелегендә Ханты-Манси автоном округы делегациясе килде. Делегация составына аның урынбасарлары Сергей Дегтярев һәм Александр Сальников, Дума депутаты Антон Манохин, Дума аппаратының Оештыру идарәсенең дума эшчәнлеген оештыру бүлеге җитәкчесе Дмитрий Аксенов, Дума спикерының матбугат секретаре Лилия Букаринова, шулай ук Нижневартовски шәһәренең “Мирас” Татар милли-мәдәни автономиясе иҗтимагый оешмасы җитәкчесе Рафаил Мөхәммәтҗанов һәм Пыть-Ях шәһәре башлыгы Инна Тарасова кергән. 

Аннары кунаклар һәм ТР Дәүләт Советы вәкилләре төбәкләрнең социаль-икътисадый хәле турында мәгълүмат алмашты. Татарстаннан ТР Дәүләт Советы Рәисе Фәрит Мөхәммәтшин, республика парламенты депутатлары чыгыш ясады. Шулай ук чарада Татарстанның Ханты-Манси автоном округындагы сәүдә-икътисадый вәкиле Булат Бәдретдинов та катнашты. 

Татарстан Дәүләт Советы белән Ханты-Манси автоном округы – Югра арасында хезмәттәшлек турындагы документка ТР ДС Рәисе Фәрит Мөхәммәтшин һәм Ханты-Манси автоном округы Думасы Рәисе Борис Хохряков имза куйды. 

Борис Хохряков, үз чиратында, килешү Дәүләт Думасына төбәк инициативаларын тизрәк кертүгә этәргеч булуын билгеләп үтте.
● 17 декабрьдә ТР Дәүләт Советы Президиумы Татарстан парламентының 26 декабрьдә булачак утырышының көнүзәк мәсьәләләрен раслады.

Анда 31 мәсьәлә, шул исәптән 16 закон проекты каралачак. 8 закон проекты беренче укылышта карала, 7 се – икенче, һәм берсе – өченче укылышта. 

Фәрит Мөхәммәтшин утырышта республикада миграция мәсьәләләрен җайга салу буенча закон кабул итәргә әзер булуын белдерде. 

Ул утырышта катнашучыларга ТР Президенты каршындагы милләтара һәм конфессияләр арасындагы мөнәсәбәтләр советы утырышы узды, дип белдерде. Анда миграция проблемасы һәм мигрантлар белән эшләү кебек җитди мәсьәләләр буенча фикер алыштылар. 

Фәрит Мөхәммәтшинның инициативасын Татарстан Президенты да хуплады: әгәр бу проблемаларны хәл итү федераль һәм республика законында җитди тоткарлык тудыра икән, федераль закон кабул ителгәнче ТР Хөкүмәтенә бу мәсьәләне хәл итә торган ТР законын әзерләү йөкләнәчәк. 

● 18 декабрьдә ТР Дәүләт Советы Рәисе Фәрит Мөхәммәтшин Россия Федерациясе ИФО субъектлары дәүләт хакимиятенең Закон чыгару органнары ассоциациясенең XXXVII утырышында катнашты. 

Чарада РФ Президентының ИФОдагы Тулы вәкаләтле вәкиле урынбасарлары Леонид Гильченко һәм Алексей Сухов, округның 14 субъектыннан хакимиятнең вәкиллекле органнары җитәкчеләре катнашты. Утырышта катнашучылар коррупциягә каршы көрәш һәм уңай мохитне формалаштыру мәсьәләләре буенча фикерләште. 

Утырышта Ульяновски өлкәсе үрнәгендә “Уңай мохит” дәүләт программасын гамәлгә кую буенча фикер алыштылар. Өлкә Закон чыгару җыены рәисе Анатолий Бакаев докладында әйтелгәнчә, өлкәдә дәүләт программасын гамәлгә куюга бүлеп бирелгән бюджет акчасы зур түгел, Татарстанда һәм Сарытау өлкәсендә бу максатларга зур сумма тоталар. Россиянең бу субъектлары тәҗрибәсе башка төбәкләр өчен үрнәк, диде Законнар чыгару җыены рәисе. 

● 19 декабрьдә Ульяновск шәһәрендә “2013-2015 елларда 2025 елга кадәр чорга Россия Федерациясе дәүләт милли сәясәте стратегиясен гамәлгә ашыру чаралары планын раслау турында” Идел буе федераль округы Советы утырышы уздырылды.
Утырышны Россия Федерациясе Президентының Идел буе федераль округында (ИФО) тулы вәкаләтле вәкиле Михаил Бабич алып барды. Анда Татарстан Президенты Рөстәм Миңнеханов, ТР Дәүләт Советы Рәисе Ф.Х. Мөхәммәтшин катнашты. 

● 19 декабрьдә  ТР Дәүләт Советы Рәисе Фәрит Мөхәммәтшин, үзе шефлык иткән Кырым-Сарай өлкәннәр һәм инвалидлар интернат йортында (Баулы районы) булып, бәйрәм концертын тамаша кылды. 

Республика парламенты спикеры интернат йортында яшәүчеләрне Яңа ел белән котлады һәм гаиләсез калган өлкән кешеләр үзләрен ялгыз тоймасын, мондый социаль учреждениеләрдә аларга уңай шартлар булсын өчен дәүләт барысын эшли, дип билгеләп үтте. 

Фәрит Мөхәммәтшин интернат йортына видеопроектор һәм республика басмасына “язылу”ны бүләк итте. Спикер учреждение директоры Татьяна Кәлимуллинага һәм бөтен коллективка биредә яшәүчеләргә уңай мохит булдырган өчен рәхмәт белдерде. 

● 20 декабрьдә Нурлат район Советы утырышында депутатлар муниципаль район башлыгын сайладылар. Сессиядә ТР Дәүләт Советы Рәисе Фәрит Мөхәммәтшин катнашты. 

Нурлат муниципаль районы башлыгы урынбасары Флюра Ногманова 15 декабрьдә район Советына узган сайлаулар турында хисап тотты. Шәһәр округы буенча депутат итеп район башкарма комитеты җитәкчесе вазыйфаларын башкаручы Равил Кузюров сайланды дип хәбәр итте ул. Бүген көннең беренче яртысында узган Нурлат шәһәре Советы сессиясендә депутатлар аны Совет рәисе итеп сайлады. Шулай итеп бүгенге утырышта депутатлар аның район башкарма хакимияте җитәкчесе вазыйфасыннан азат итү турындагы гаризасын канәгатьләндерде. 

ТР Дәүләт Советы Рәисе Фәрит Мөхәммәтшин үз чыгышында 2013 елда республиканың социаль-икътисадый үсешенә кыскача нәтиҗә ясады һәм уңышка ирешелгән юнәлешләрне билгеләп үтте. Аның сүзләренә караганда, фаразланган тулай төбәк продукты күләме 1,5 трлн сум тәшкил итәчәк. 

Республика парламенты рәисе Нурлат районы башкарма комитетының элеккеге җитәкчесен җаваплы һәм таләпчән, тәҗрибәле хуҗа буларак бәяләде һәм яңа җитәкче идарәсендә Нурлат районы потенциалы аның социаль-икътисадый үсешен тизләтүенә ышаныч белдерде. 

Аннары район Советы депутатлары район башлыгы итеп Равил Кузюровны тәкъдим итеп чыгыш ясады. 

Равил Кузюров республика җитәкчелегенә һәм район Советы депутатларына ышаныч белдерүләре өчен рәхмәт белдерде һәм район башлыгы булып сайланган очракта үз программасын тәкъдим итте. 

Яшерен тавыш бирү нәтиҗәсендә Нурлат муниципаль районы башлыгы итеп бертавыштан Равил Кузюров сайланды. 

● 21 декабрьдә ТР Дәүләт Советы Рәисе Фәрит Мөхәммәтшин “Бердәм Россия” партиясенең “Яшь гвардия” оешмасы Татарстан төбәк бүлегенең чираттан тыш конференциясендә катнашты. 

● 21 декабрьдә ТР Дәүләт Советы Рәисе Фәрит Мөхәммәтшин, ТР Сәламәтлек саклау министры Гадел Вафин, ТР төзелеш, архитектура һәм торак-коммуналь хуҗалык министры урынбасары Алмаз Әхмәтшин, ТР мәдәният министры урынбасары Гүзәл Нигъмәтуллина Әлки районына эш сәфәре белән килде. Тантаналы чараларда аларны район башлыгы Фердинат Дәүләтшин озатып йөрде. 

Республика җитәкчелеге вәкилләре беренче итеп Карга авылында ремонтланган мәдәният йортында булды. 

Бәйрәм чарасында ТР Дәүләт Советы Рәисе Фәрит Мөхәммәтшин биредә яшәүчеләр өчен бу комплекслы учреждение ачылуның мөһим булуын билгеләп үтте. Ул район үсешенә өлешләрен кертүчеләрне ТР Дәүләт Советы Рәисе Рәхмәт хатлары белән бүләкләде, ә район хакимияте истәлекле билгеләр тапшырды. 

Аннары Иске Хурадага күп функцияле үзәк ачылышына юл тоттылар. Зур булмаган бинада мәдәният йорты, китапханә һәм ФАП урнашкан. 

Рәсми затлар авыл халкын бәйрәм белән котлады, ә ТР мәдәният министры урынбасары Гүзәл Нигъмәтуллина авыл клубы директорына 100 мең сумга сертификат тапшырды. Бу акча клубны матди-техник җиһазлауга юнәлдереләчәк. Символик кызыл тасманы кискәч, чара клуб бинасында концерт белән дәвам итте, ә дәрәҗәле кунаклар Сихтерма-Хузангаевога хастаханә ачарга китте. 

Хастаханәне ачу тантанасында ТР сәламәтлек саклау министры Гадел Вафин программаның 2 ел эшләү дәвамында 700дән артык фельдшерлык пунктында ремонт ясалды, 190 яңа бина төзелде, дип сөйләде. Бу программа киләсе елда да дәвам итәчәк. Тантаналы чарада ТР Дәүләт Советы Рәисе һәм район хакимияте Рәхмәт хатлары тапшырылды. 

● 23 декабрьдә “Бердәм Россия” фракциясе җитәкчесе, Татарстан Дәүләт Советы Рәисе урынбасары Александр Гусев фракциянең 2013 елгы эшенә нәтиҗә ясады.

Фракция 2009 елның мартында оештырылды, дип искәртте Гусев. Фракция кысаларында “Татарстан – яңа гасыр” депутатлар төркеме белән “Мәрхәмәт” хатын-кыз – депутатлар берләшмәсе эшли. 2013 елда “Бердәм Россия” фракциясе һәм “ТЯГ” депутатлар төркеме тарафыннан 9 уртак җыелыш, шулай ук “БР” фракциясе президиумының 9 утырышы үткәрелгән. Җыелышларда 43 мәсьәлә каралган.

Фракциянең эксперт советы тарафыннан үткәрелгән 2 утырышта ресурс белән тәэмин итүче оешмалар һәм идарәче компанияләр арасында коммуналь хезмәтләр белән тәэмин итү белән килешү мөнәсәбәтләренә гомумйорт кирәк-яраклары өчен түләүләрне киметү юлларын табу проблемалары каралган. 

Якын арада Татарстанда сәяси вәзгыять әллә ни үзгәрмәячәк, ә “Бердәм Россия” партиясе V чакырылыш Дәүләт Советына сайлауларда җиңәчәк, дигән  фикер белдерде  Александр Гусев.

Парламентның яңа составына башка сәяси партияләр вәкилләре керәчәкме дигән сорауга ул: “Бүген республикада теркәлгән барлык партияләрнең көченә һәм мөмкинлекләренә бәя бирәбез. Элеккечә депутатлар арасында “Бердәм Россия” һәм КПРФ вәкилләре булыр дип фаразлыйбыз”, - дип җавап бирде. Александр Гусев хәзерге вакытта Татарстанда 60 тан артык сәяси партиянең төбәк бүлекләре теркәлгән, дип искәртте. “62 партиянең берсе генә дә республика халкы арасында популяр түгел. Бу партияләр сайлаулар алдыннан гына селкенә башлый. Көндәлек тормышта парламент партияләреннән тыш, бу партияләрнең эшчәнлеген тоймыйбыз, анда әйдәп баручы партияләрнең берсе – ул КПРФ”, - диде Татарстан Дәүләт Советы Рәисе урынбасары. 

“Елның ничек киләсен әйтү кыен. Сайлауларга кадәр 9 ай бар әле, сәяси вәзгыять әллә ни үзгәрмәячәк дип уйлыйм. ТР да “Бердәм Россия” – әйдәп баручы партия. “БР” бу сайлауларда җиңәчәк дип уйлыйбыз”, - дип тәмамлады сүзен А.Гусев. 
● 23 декабрьдә Дәүләт Советында мәктәпләрдә, уку йортларында “Парламент дәресе” проекты кысаларында оештырылган иҗат эшләре бәйгесендә җиңүчеләрне бүләкләү татар халкы тарихына һәм мәдәниятенә мөрәҗәгать итүдән, күңелләргә үтеп керерлек итеп “Әллүки”не сузудан башланып китте. 

Укучыларны тәбрикләргә дип килгән Фәрит Мөхәммәтшин, ТР Премьер-министры урынбасары - Мәгариф һәм фән министры Энгель Фәттахов, ТР Иҗтимагый палата рәисе Анатолий Фомин һәм башка рәсми затлар үзләре залда кунак булып утырды. Татарстандагы ике дәүләт теле дип игълан ителгән татар һәм рус телләре бүген, чыннан да, дәүләт телләре булуын раслады. ТР Дәүләт Советы Рәисе Фәрит Мөхәммәтшин да, гадәттәгечә, үз чыгышында телләр сәясәтенә тәфсилләп тукталды.

Быел “Парламент дәресе” РФ Конституциясенең 20 еллыгына багышлап үткәрелде, укучыларның иҗат эшләре темасы итеп Россия Федерациясе һәм Татарстан Республикасы дәүләт символлары алынган. Әлеге республика иҗат бәйгеләрендә 30 меңнән артык укучы һәм укытучы катнашкан. 
Фәрит Мөхәммәтшин сүзләренә караганда, парламент дәресләре, эшнең бер формасы буларак, көн тәртибенә кереп бара. ТР Дәүләт Советының мондый дәресләр үткәрү идеясе ТР Мәгариф һәм фән министрлыгында хуплау табуы өчен шатланган спикер аның әзерлекле укучыларны һәм актив укытучыларны ачыкларга мөмкинлек бирүен әйтте. Парламент башлыгы шулай ук укучыларның гражданлык җәмгыятенең демократик корылышы белән кызыксынган яшьләрнең булуы, аларның үз фикерләрен белдерүе өчен дә сөенде, аларны әзерләгән укытучыларга рәхмәт белдерде. 

ТР Мәгариф һәм фән министры Энгель Фәттахов алга таба да әлеге проектның министрлык һәм парламент хезмәттәшлегендә тормышка ашырылачагын вәгъдә итте. Вице-спикер Римма Ратникова парламент дәресләренең укучыларга киләчәктә кирәк булачак белемнәр бирүен ассызыклап үтте. ТР Иҗтимагый палата рәисе Анатолий Фомин исә “Парламент дәресе” проектын тормыш дәресе, илнең төп законына карата үзеңнең гражданлык позициясен белдерү дип саный. 

● 24 декабрьдә “Бердәм Россия” төбәк сәяси советының агымдагы елда соңгы утырышы үтте. Чара барышында партиянең төбәк бүлеге секретаре, ТР Дәүләт Советы Рәисе Фәрит Мөхәммәтшин республиканың социаль-икътисадый үсеше нәтиҗәләре турында сөйләде, ел дәвамында партия эшенең төп күрсәткечләренә тукталды һәм 2014 елда ТР парламентына сайлаулар кампаниясенә әзерлек буенча бурычларны билгеләде.

Фәрит Мөхәммәтшин алдагы йөкләмәләр арасыннан партия проектларын тормышка ашыруны, партиягә кабул итүне, депутат фракцияләренең, партиянең кабул итү бүлмәләренең эшен активлаштыруны атап үте. ТР Дәүләт Советы Рәисе яшь электорат белән эшләүне аеруча мөһим бурыч дип атады. 

Фәрит Мөхәммәтшин үз чыгышында “Бердәм Россия” көннәре” партия проектын торгызырга тәкъдим итте. “Бу сынау узган проект. Ул тотрыклы уңай резонанска ия, безнең, реаль гамәлләр партиясе буларак, абруебызны раслый”, - дип билгеләде ул. 

Сәяси совет Валентина Липужинаны “Бердәм Россия” тарафдарлары Татарстан төбәк советы рәисе вазыйфасыннан азат итте. Әлеге вазыйфага ТР Дәүләт Советының Социаль сәясәт комитеты рәисе Светлана Захарова кандидатурасы тәкъдим ителде. 

● 24 декабрьдә “Корстон” комплексында Татарстан Республикасы җитәкчелеге – ТР Президенты Рөстәм Миңнеханов, ТР Дәүләт киңәшчесе Минтимер Шәймиев, ТР Премьер-министры Илдар Халиков, ТР Дәүләт Советы Рәисе Фәрит Мөхәммәтшин катнашында “Ел җитәкчесе” республика иҗтимагый конкурсы лауреатларын хөрмәтләү тантанасы булды.

Президент Рөстәм Миңнеханов, республиканың узып барган елдагы социаль-икътисадый казанышларын барлап, тулаем төбәк продукты күләменең 1,5 трлн сумга җитүен барлык тармакларның, биредәге җитәкчеләрнең хезмәт коллективларының зур хезмәт җимеше дип атады. 

ТР Хөкүмәте башлыгы И.Халиков исә елның иң мөһим вакыйгаларын барлап, Универсиадага әзерлек эшләре һәм аны уздыру, Татарстан нефтен чыгара башлауга 70 ел тулуны билгеләп үтте, сәнәгать предприятиеләре җитештергән продукция күләмен Россия масштабында шәрехләде. 

● 25 декабрьдә ТР Дәүләт Советының “Мәрхәмәт” хатын-кыз депутатлар берләшмәсе 2013 елдагы эшчәнлегенә нәтиҗә ясады.

ТР Дәүләт Советындагы матбугат конференциясендә берләшмә җитәкчесе Фәйрүзә Мостафина билгеләп үткәнчә, узып барган елда депутатлар төркеме эшчәнлеге, беренче чиратта, 2012 елда кабул ителгән карарларны контрольдә тотуга һәм яңа проблемаларны карауга юнәлдерелгән булган. Шулай ук ТР Дәүләт Советының Социаль сәясәт комитеты белән уртак утырышлар уздыру тәҗрибәсе дәвам ителгән. 2013 елда берләшмә 10 утырыш, парламент комитеты белән бергә 2 утырыш уздырган. 

“Халыкара эшчәнлегебез дәвам итте. Без сентябрьдә Иран Ислам Республикасы хатын-кызлары делегациясе белән очраштык. Очрашу тагын бер тапкыр, илләрнең һәм дәүләтләрнең икътисадындагы вәзгыятьнең төрле булуына карамастан, балалар, гаилә, хатын-кызларның хәле, ятимлек проблемалары һәр дәүләт өчен актуаль булып калуын раслады”, - дип асссызыклады депутат. 

Быел берләшмә эшчәнлек барышында муниципалитетларга, предприятие һәм оешма җитәкчеләренә урыннарда хатын-кызлар берләшмәләрен яки хатын-кызлар советларын булдыру буенча оештыру эшен уздырырга тәкъдим иткән. Фәйрүзә Мостафина хәбәр иткәнчә, 2014 елда аларның җитәкчеләре белән очрашулар уздыру планлаштыра. 

Моннан тыш, хәзерге вакытта “Мәрхәмәт” берләшмәсендә гражданнарның шәхси балалар бакчаларының эшенә, мәгариф өлкәсендә федераль һәм республика законнарындагы үзгәрешләргә бәйле мәсьәләләр буенча мөрәҗәгатьләр карала. 

● 24 декабрьдә “Бердәм Россия” партиясе тарафдарлары ТР төбәк советы утырышы булды. Анда совет вәкилләре Валентина Липужинаны рәис вазыйфасыннан азат итү мәсьәләсен карады. 

Партиянең төбәк бүлеге секретаре, ТР Дәүләт Советы Рәисе Фәрит Мөхәммәтшин республиканың төрле үсеш тармакларында узып барган елга нәтиҗәләр турында сөйләде һәм төп социаль-икътисадый күрсәткечләрне билгеләде. 

ТР парламенты башлыгы, көндәлек эшчәнлек өчен партия тарафдарларына рәхмәт белдерде, тарафдарлар институты – партия әгъзасы булыр алдыннан узарга кирәкле тулы бер “мәктәп”, дип ассызыклады. 

Шулай ук утырышта Валентина Липужинаны рәис вазыйфасыннан азат итү мәсьәләсе каралды. 

ТР Дәүләт Советы башлыгы, тарафдарлар институты оешуына өлеш керткән, уйланылган, төпле һәм системалы эше өчен Валентина Липужинага рәхмәт белдерде. Шулай ук совет әгъзаларыннан да Липужина адресына рәхмәт сүзләре яңгырады. 

Валентина Липужина ярдәм иткәннәре өчен барысына да рәхмәт әйтте һәм совет рәисе вазыйфасына лаеклы кеше буларак ТР Дәүләт Советының Социаль сәясәт комитеты рәисе Светлана Захарова кандидатурасын яклавын белдерде. 

“Бердәм Россия” партиясе тарафдарлары ТР төбәк советы әгъзаларының Светлана Захарованы билгеләү турындагы тәкъдимен “Бердәм Россия” партиясе тарафдарлары Үзәк советы караячак.

● 27 декабрьдә Дәүләт Советында 2013 ел йомгакларын чыгаруга һәм киләсе елга бурычлар билгеләүгә багышланган матбугат очрашуында парламент башлыгы Фәрит Мөхәммәтшин 2014 елда парламентка узган сайлаулардан соң үзенең сәяси тормышта калу-калмавының серен ачты.

Спикер сүзләренчә, Татарстан 2014 елда сайлаулар чорына керә. Алда парламентка, җирле үзидарә органнарына, РФ Дәүләт Думасына депутатлар һәм ТР Президентын сайлаулар көтә. Хәзерге вакытта партия корылышы һәм сайлаулар белән законнарның либеральләшүе алга китте, дип саный ул. 

Шул сәбәпле, спикер сайлау алды кампаниясе вакытында халык арасында аңлату эшләрен актив алып барырга кирәк дип саный. Ягъни сайлау алды про-граммалары белән партияләр үзләре таныштырырга тиеш. Халык кем өчен та-выш биргәнлеген, теге яки бу партия артында кем торганлыгын аңларга һәм ялгышмаска тиеш. 

Фәрит Мөхәммәтшин 2014 елдагы сайлаулардан соң республика парламентына берничә партия вәкилләре узар дип уйлый. Федераль законнар нигезендә 7 процентлык барьер саклана. Яңа партияләрнең күпләп барлыкка килүе аркасында, бу күрсәткечне түбәнәйтергә кирәк дип санамый спикер. Бераз ныгысыннар, көч тупласыннар дигән фикер алга сөрелә. 

Яңа чакырылыш парламенты нинди булыр? Бу сорауга спикер 2014 елның 20 сентябрь тирәләрендә җавап бирергә вәгъдә итте. Шулай да әлеге сорау татар телендә яңгырагач, үзенең күзаллаулары белән уртаклашты. Ул яңа парламентта төрле тармактан төрле милләт вәкилләрен күрергә теләвен әйтте. Әйдәп баручы предприятиеләр җитәкчеләре дә, укытучылар да, югары уку йортларыннан, авыл хуҗалыгыннан вәкилләр дә, җирле үзидарә органнарыннан да депутатларны күрергә тели ул. Акыллы, фикерле кешеләр кирәк дип саный спикер. “Менә Туфан Миңнулинның үлүе безнең өчен зур югалту булды”, - диде Ф.Мөхәммәтшин, аның кебек халык өчен янып-көеп яшәүче булса, киләчәкнең ышанычлы кулларда булачагын искәртте. 

Үз язмышына килгәндә, Фәрит Мөхәммәтшин әле ул хакта җитди уйланмаганлыгы турында әйтте. 
● 30 декабрьдә Олимпия уты Зөягә килеп җитте. Кышкы Олимпия уеннары уты утрау-шәһәрчеккә Болгардан китерелде.

ТР Дәүләт Советы Рәисе Фәрит Мөхәммәтшин факел йөртүчеләрне һәм тамашачыларны сәламләде. Олимпия уты эстафетасын каршы алу тантанасында ТР Президентының социаль мәсьәләләр буенча ярдәмчесе, ТР Тарихи һәм мәдәни һәйкәлләрне торгызу республика фонды башкарма директоры Татьяна Ларионова һәм ТР Яшел үзән районы башлыгы Александр Тыгин катнашты. 

“Сочи Олимпиадасы уты халыклар дуслыгын һәм йөрәкләр җылысын символлаштыра. Без сезнең белән Россия командасы иң күп бүләкләрне яулаган 2013 елгы Универсиадада булган дуслык, җылылык белән уртаклашырга телибез. Мин әлеге факел аша Россиянең Универсиададагы уңышы Сочига тапшырылуын телим. Спорт, яшьлек уты, безнең Олимпия уты хәерле юлга!”, - дип йомгак ясады ТР Дәүләт Советы Рәисе. 
	
	Дәүләт Советы комитетларында һәм комиссияләрендә 


■ 11 декабрьдә Социаль сәясәт комитетының киңәйтелгән утырышында Татарстанда акылга зәгыйфь балалар өчен интернат-йортларда урын җитмәү турында сөйләшү булды. 

ТР хезмәт, мәшгульлек һәм социаль яклау министры урынбасары Азат Габделәхәтов ведомство карамагындагы мәгариф учреждениеләре турындагы доклад белән чыгыш ясады. Министрлык карамагында 812 урынга исәпләнгән 23 махсус учреждение, акылга зәгыйфь балалар өчен 290 урынга исәпләнгән 2 интернат–йорт бар. 

Республикада инвалидлар саны арту сәбәпле, акылга зәгыйфь балалар өчен интернат-йортларда чират саклана, 1 декабрьгә булган мәгълүматларга караганда, чират 12 кеше тәшкил итә. 

Шул сәбәпле, ТР хезмәт, мәшгульлек һәм социаль яклау министрлыгы мондый учреждениеләрдә урыннарны арттыру чараларын күрә. Мисал өчен, соңгы ике елда акылга зәгыйфь балалар интернатында 25 урын арттырылган. Бу мәсьләне янкорма төзү исәбенә хәл итәргә тырышалар. 

ТР Мәгариф һәм фән министрлыгы карамагындагы учреждениеләрдә андый проблема юк, дип белдерде министр урынбасары Светлана Гиниятуллина. 12 балалар йортында һәм 2 махсус коррекцион мәптәп-интернатта 507 бала тәрбияләнә. Аларның 25 проценты – инвалид балалар. Шуларның да 14 процентын – ятим балалар, 86 процентын ата-ана тәрбиясеннән мәхрүм калган балалар тәшкил итә. 

ТР Сәламәтлек саклау министрлыгы карамагындагы балалар йорты директоры Алсу Надыршина, учреждение 310 урынга исәпләнгән дип белдерде. Учреждениедә ятим һәм ата-ана тәрбиясеннән мәхрүм калган төрле авыруларга ия 4 яшькәчә балалар психология, медицина һәм педагогика ярдәме ала. Ул ятим балалар саны кимүен искәртте. Учреждениедә 305 бала бар.
■  16 декабрьдә Дәүләт төзелеше һәм җирле үзидарә комитеты утырышы булды. Анда депутатлар “ТРда җирле үзидарә турында” ТР Законына үзгәрешләр кертү турында” закон проектын карадылар һәм “ТР дәүләт символлары турында” ТР Законының үтәлешен тикшерделәр.

“ТРда җирле үзидарә турында” ТР Законына үзгәрешләр кертү турында” закон проектына аңлатмаларны ТР икътисад министры урынбасары Айрат Шәмсиев бирде. Ул билгеләп үткәнчә, әлеге документ “РФдә җирле үзидарәне оештыруның гомуми принциплары турында” федераль закондагы үзгәрешләр уңаеннан эшләнгән. 

Закон проекты турында фикер алышулардан соң, комитет әгъзалары аны, беренче укылышта кабул итү өчен, Дәүләт Советына кертергә карар кылдылар. 

Депутатларга дәүләт гербын, дәүләт флагын, дәүләт гимнын куллану һәм урнаштыруга карата булган таләпләр ягыннан “ТР дәүләт символлары турында” ТР Законының үтәлеше турында мәгълүмат биреп, комитет рәисе Валентина Липужина әлеге законның үтәлешен тәэмин итү планы Дәүләт Советы Рәисе карары белән апрель аенда кабул ителгәнлеген хәтергә төшерде. Аннан соң законның тексты барлык дәүләт органнарына һәм муниципалитетларга, федераль органнарның Татарстандагы бүлекчәләренә җибәрелде, парламентның сайтында гимнның музыкасы һәм сүзләре урнаштырылды. 

Муниципаль районнарның совет утырышлары вакытында дәүләт гимнын яңгырату буенча да закон бозу очраклары ачыкланмаган. 

Комитет утырышында Дәүләт Советының 2013 елда башка дәүләтләр парламентлары, РФ төбәкләре закон чыгару органнары һәм халыкара парламент оешмалары белән хезмәттәшлек планы үтәлеше тикшерелде, депутатлар киләсе елга шундый план турында сөйләштеләр. 

■ 18 декабрь көнне Мәдәният, фән, мәгариф һәм милли мәсьәләләр комитетының һәм Мәгариф өлкәсендәге дәүләт проектларының һәм программаларының үтәлешен контрольдә тоту комиссиясенең берләштерелгән утырышы булды. Анда депутатлар мәктәпкәчә мәгариф учреждениеләрендә дәүләт телләрен куллану һәм мәгариф өлкәсендә түләүле хезмәтләр турындагы мәсьәләләрне, бер республика законы проектын һәм берничә федераль закон проектын карап тикшерделәр.

Көннең беренче яртысында депутатлар Совет районының 60 номерлы балалар бакчасында һәм Идел буе районының 396нчы бакчасында булдылар. Биредә алар ике теллелекне үстерү өлкәсендәге иң алдынгы саналган педагогик методикалар һәм технологияләр белән таныштылар. Дәресләрдә аларга бу технологияләрнең нәтиҗәлелеген күрү мөмкинлеге бирелде. Җитәкчеләр һәм тәрбиячеләр белән аралашканда, депутатлар эш шартлары, хезмәт хаклары һәм башка проблемалар белән кызыксындылар. 

Берләштерелгән утырышны ачып, комитет һәм комиссиянең рәисе Разил Вәлиев әлеге ике балалар бакчасы мисалында Татарсанның дәүләт телләрен үстерү программасының уңышлы үтәлешен дә, әлеге юнәлештә башкарма хакимият органнары алдында булгалый торган авырлыкларны да күрергә мөмкин, дип искәртте. 

ТР Премьер-министры урынбасары – Мәгариф һәм фән министры Энгель Фәттахов үз чыгышында туган телдә белем бирү һәм тәрбияләү, туган телне, тарихны һәм мәдәниятны өйрәнү буенча тулы система булдырылганлыгын билгеләп үтте. Министр сөйләвенчә, республикада 1951 мәктәпкәчә белем бирү учреждениесе эшли, аларда 190 меңнән артык бала тәрбияләнә. Татарча белем һәм тәрбия бирүгә нигезләнгән 823 учреждениегә 40 мең бала йөри. Татарстанда шулай ук 54 балалар бакчасында чуваш теленә, 9 бакчада – мари теленә, 13 бакчада удмурт теленә өйрәтәләр. Мәктәпкәчә белем өлкәсендә 20 меңнән артык педагог хезмәт итә. 

Казан шәһәре Мәгариф идарәсе башлыгы Илсур ҺадиуллинДәүләт Советы депутатларына программаның Татарстан башкаласында үтәлеше турында сөйләде. Иң зур проблемалар дип ул “Электрон балалар бакчасы” системасында татар бакчалары һәм төркемнәре туплауны, белемле кадрлар һәм тар белгечләр әзерләүне, кадрлар алышынуны, татарча уенчыклар һәм театраль уеннар белән тәэмин ителешне, кече персоналның аз хезмәт хакын, ике телдә эшләгән өчен өстәмә түләү булмауны атады. 

Сорау буенча кабул ителгән карары белән комитет Татарстан дәүләт телләрен үстерү программасын тормышка ашыру буенча республика хөкүмәтенә, Мәгариф министрлыгына, муниципалитетларга рекомендацияләр бирде.
■ 20 декабрьдә Социаль сәясәт комитеты белән Сәламәтлек саклау өлкәсендә дәүләт программалары үтәлешен контрольдә тоту комиссиясенең уртак утырышы узды. 

Утырышта Татарстанда 2013-2017 елларда балалар мәнфәгатьләрендә Республика гамәлләр стратегиясен чынга ашыру төп мәсьәлә буларак каралды. ТР мәгариф һәм фән министры урынбасары Светлана Гиниатуллина якынча нәтиҗәләрне тәкъдим итте. 

Стратегия республика бюджетының балалар хокукларын яклауга юнәлдерелгән озак вакытлы максатчан программаларын гамәлгә куюга каралган акча исәбенә чынга ашырыла. 

Әмма утырышта катнашучылар стратегия үтәлешенең уңышлы күрсәткечләре белән бергә проблемалар булуын да таныды. 

Инвалид балаларга ярдәм итү мәсьәләсе өстәмә эшкәртүне таләп итә. Депутатлар белем бирү сыйфаты, “Уңай мохит”, балаларга инклюзив белем бирү программаларын гамәлгә кую белән кызыксынды. 

Комитет һәм комиссия депутатлар тәкъдимнәрен исәпкә алып, ТР Министрлар Кабинетына, тармак министрлыкларына һәм балигъ булмаган балалар эшләре һәм аларның хокукларын яклау буенча муниципаль комиссияләргә күрсәтмәләр бирде. 

Аннары Светлана Захарова сәламәтлек саклау өлкәсендә дәүләт программалары үтәлешен контрольдә тоту комисссиясенең эше турында мәгълүмат бирде. 

Утырыш кысаларында шулай ук сәламәтлек саклау өлкәсендә дәүләт программалары үтәлешен контрольдә тоту комиссиясенең 2014 елга якынча планы каралды.
	
	Дәүләт Советының кырык җиденче утырышы


26 декабрьдә ТР дүртенче чакырылыш Дәүләт Советының кырык җиденче утырышы булды.

Көн тәртибе: 

1. А.В. Песошинны Татарстан Республикасы Премьер-министрының беренче урынбасары итеп билгеләп куюны килештерү турында. 

2. Татарстан Республикасы Казан шәһәренең Мәскәү суд районы буенча 5 нче суд участогы җәмәгать судьясы вазыйфаларын башкару турында.

3. "2013 елга, 2014 һәм 2015 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" 555-4 номерлы Татарстан Республикасы законы проекты турында (I укылыш). 

4. "2013 елга, 2014 һәм 2015 еллар план чорына Татарстан Республикасы Территориаль мәҗбүри медицина иминияте фонды бюджеты турында" Татарстан Республикасы Законына үзгәрешләр кертү хакында"     554-4 номерлы Татарстан Республикасы законы проекты турында (I укылыш). 

5. "Оешмалар мөлкәтенә салым турында" Татарстан Республикасы Законының 3 статьясына үзгәреш кертү хакында" 558-4 номерлы Татарстан Республикасы законы проекты турында (I укылыш). 
6. "Төнлә гражданнарның тынычлыгын һәм тынлыкны саклау турында" Татарстан Республикасы Законының 1 статьясына үзгәреш кертү хакында" 565-4 номерлы Татарстан Республикасы законы проекты турында (I  укылыш).
7. "Татарстан Республикасында гражданнарның сәламәтлеген саклау өлкәсендәге аерым мәсьәләләрне җайга салу турында" Татарстан Республикасы Законына үзгәреш кертү хакында" 566-4 номерлы Татарстан Республикасы законы проекты турында (I  укылыш).
8. "Яшьләр һәм Татарстан Республикасында дәүләт яшьләр сәясәте турында" Татарстан Республикасы Законына үзгәрешләр кертү хакында"     516-4 номерлы Татарстан Республикасы законы проекты турында                    (III укылыш). 

9. "Татарстан Республикасында универсаль электрон карталар чыгару, бирү һәм аларга хезмәт күрсәтү эшчәнлеген оештыруның аерым мәсьәләләре турында" 546-4 номерлы Татарстан Республикасы законы проекты хакында   (II укылыш).
10. "Татарстан Республикасы дәүләт мөлкәтен хосусыйлаштыру турында" Татарстан Республикасы Законының 2 статьясына үзгәреш кертү хакында" 548-4 номерлы Татарстан Республикасы законы проекты турында     (II укылыш).
11. "Татарстан Республикасы Җир кодексына үзгәреш кертү турында" 529-4 номерлы Татарстан Республикасы законы проекты хакында (II укылыш). 

12. "Татарстан Республикасында йорт хайваннарын тоту турында" 519-4 номерлы Татарстан Республикасы законы проекты хакында  (II укылыш).

13. "Җир асты байлыклары турында" Татарстан Республикасы Законының 7 статьясына үзгәреш кертү хакында" 545-4 номерлы Татарстан Республикасы законы  проекты турында (II укылыш).
14. "Физик культура һәм спорт турында" Татарстан Республикасы Законына үзгәрешләр кертү хакында" 539-4 номерлы Татарстан Республикасы законы проекты турында (II укылыш). 
15. "Татарстан Республикасында мәдәни мирас объектлары турында" Татарстан Республикасы Законына үзгәрешләр кертү хакында" 543-4 номерлы Татарстан Республикасы законы  проекты турында (II укылыш).
16. "Татарстан Республикасында җирле үзидарә турында" Татарстан Республикасы Законына үзгәрешләр кертү хакында" 551-4 номерлы Татарстан Республикасы законы проекты турында (I укылыш).

17. "Татарстан Республикасының аерым закон актларына үзгәрешләр кертү турында" 561-4 номерлы Татарстан Республикасы законы проекты хакында (I укылыш). 

18. "Татарстан Республикасында  кече һәм урта эшкуарлыкны үстерү турында" Татарстан Республикасы Законына үзгәрешләр кертү һәм "Арендалана торган мөлкәтне  сатып алуга өстенлекле хокукны гамәлгә ашырганда  кече һәм урта эшкуарлык субъектлары  сатып ала торган   арендаланучы биналар мәйданының  иң чик күрсәткечләрен һәм  сатып алына торган мөлкәт өчен түләүне кичектереп тору срогын  билгеләү турында"  Татарстан Республикасы Законының  үз көчен югалтуын тану хакында"       556-4 номерлы Татарстан Республикасы законы проекты турында (I укылыш).  

19. "2011 – 2015 елларга Татарстан Республикасын  социаль-икътисадый үстерү программасын раслау турында" Татарстан Республикасы Законына үзгәрешләр кертү хакында" 557-4 номерлы Татарстан Республикасы законы проекты турында (I укылыш). 

20. "Татарстан Республикасы норматив хокукый актлары проектларының җайга салу йогынтысын бәяләүне уздыру һәм Татарстан Республикасы  норматив хокукый актларына экспертиза ясау тәртибе турында" 559-4 номерлы Татарстан Республикасы законы проекты хакында      (I укылыш). 

21. 2014 елга Татарстан Республикасы Дәүләт Советында  закон проекты эшенең  якынча планы турында. 

22. Татарстан Республикасы Дәүләт Советы  Регламентына үзгәрешләр кертү турында. 

23. 2014 елга Татарстан Республикасы Дәүләт Советының башка дәүләтләр, Россия Федерациясе  субъектлары парламентлары һәм  халыкара парламент оешмалары белән хезмәттәшлеге  планы турында. 

24. Россия Федерациясе  Конституциясенә "Россия Федерациясе Югары Суды һәм Россия Федерациясе  прокуратурасы турында"гы төзәтмә хакында Россия Федерациясе Законы турында. 

25. "Россия Федерациясендә  халыкны эш белән тәэмин итү турында" Россия Федерациясе  Законының  25 статьясына һәм "Россия Федерациясендә  инвалидларны социаль яклау турында" Федераль законның 24 статьясына  үзгәрешләр кертү хакында"  федераль закон  проектын Россия Федерациясе Федераль Собраниесе Дәүләт Думасына кертү буенча  Волгоград өлкә Думасының закон чыгару инициативасы турында. 

26. "Россия Федерациясе  Салым кодексының 284 статьясына үзгәреш кертү турында"  федераль закон проектын Россия Федерациясе Федераль Собраниесе Дәүләт Думасына кертү буенча  Төмән өлкә Думасының закон чыгару инициативасы хакында. 

27. "Россия Федерациясе  Бюджет кодексының  50 һәм 56 статьяларына үзгәрешләр кертү турында" федераль закон проектын Россия Федерациясе Федераль Собраниесе Дәүләт Думасына кертү буенча  Төмән өлкә Думасының закон чыгару инициативасы хакында. 

28. "Административ хокук бозулар турында Россия Федерациясе  кодексына үзгәреш кертү хакында" 368711-6 номерлы федераль закон проекты турында (тимер юл, диңгез һәм эчке су транспортындагы  һәлакәтне яисә инцидентны белә торып яшергән өчен җаваплылык билгеләү  хакында).

29. "Административ хокук бозулар турында Россия Федерациясе  кодексына һәм аерым закон актларына  үзгәрешләр кертү хакында"  федераль закон проектын  Россия Федерациясе Федераль Собраниесе Дәүләт Думасына кертү буенча  Архангельск  өлкә депутатлар Собраниесе закон чыгару инициативасы турында. 

30. "Административ хокук бозулар турында Россия Федерациясе  кодексының 28.3 статьясына үзгәреш кертү хакында"  федераль закон проектын Россия Федерациясе Федераль Собраниесе Дәүләт Думасына кертү буенча Архангельск өлкә депутатлар Собраниесе закон чыгару инициативасы турында. 

31. "Янгын куркынычсызлыгы турында"  Федераль законга үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча  Калуга өлкәсе Закон чыгару Собраниесенең закон чыгару инициативасы турында.

32. "Китапханә эше турында" Федераль законга үзгәрешләр кертү хакында" 366368-6 номерлы федераль закон проекты турында (муниципаль китапханәне үзгәртеп төзү яисә бетерү хакында карар кабул иткәндә җәмәгатьчелек фикерен исәпкә алу өлешендә). 

33. "Россия Федерациясендә мәгариф турында"  Федераль законның        5 статьясына үзгәреш кертү хакында" 354359-6 номерлы федераль закон проекты турында (гомуми белем алуга мәҗбүри хокукны гамәлгә ашыру буенча  балаларны яклауның  өстәмә чараларын билгеләү  өлешендә). 

34. "Коррупциягә каршы көрәш турында" Федераль законга үзгәреш кертү хакында" 366745-6 номерлы федераль закон проекты турында ("мәнфәгатьләр конфликты" төшенчәсен төгәлләштерү өлешендә).

35. "Россия Федерациясе гражданнарының сайлау хокукларының һәм референдумда  катнашу хокукының төп гарантияләре турында" Федераль законның 58 статьясына үзгәреш кертү хакында" 382417-6 номерлы федераль закон проекты турында (сайлау кампанияләре вакытында кандидатның сайлау фонды мәсьәләсе буенча).

36. "Россия Федерациясе  Конституциясенә "Россия Федерациясе Югары Суды һәм Россия Федерациясе  прокуратурасы турында"гы төзәтмә хакында Россия Федерациясе  Законын кабул итүгә бәйле  Россия Федерациясенең  аерым закон актларына үзгәрешләр кертү турында" 409207-6 номерлы федераль закон проекты хакында.

37. "Россия Федерациясе  Конституциясенә "Россия Федерациясе Югары Суды һәм Россия Федерациясе  прокуратурасы турында"гы төзәтмә хакында Россия Федерациясе  Законын кабул итүгә бәйле рәвештә аерым федераль конституциячел законнарга үзгәрешләр кертү һәм "Судта дисциплинар рәвештә булу турында"  Федераль конституциячел законының үз көчен югалтуын тану хакында" 409189-6 номерлы федераль закон проекты турында.

38. "Коммерциясез оешмалар турында" Федераль законның 311 статьясындагы  1 пунктына  үзгәреш кертү хакында" 365832-6 номерлы федераль закон проекты турында (социаль ориентлашкан коммерциясез оешмалар эшчәнлегенең яңа  төрен өстәү өлешендә).

39. "Административ хокук бозулар турында Россия Федерациясе  кодексының 26.2 статьясына үзгәреш кертү хакында" 343062-6 номерлы федераль закон проекты турында (административ хокук бозулар турындагы эшләр буенча дәлилләр исемлеген төгәлләштерү өлешендә).

40. "Административ хокук бозулар турында Россия Федерациясе  кодексының 19.27 статьясына үзгәрешләр кертү хакында" 374840-6 номерлы федераль закон проекты турында (чит ил гражданнарын һәм гражданлыгы булмаган затларны миграция исәбенә алганда ялган белешмәләр биргән өчен салына торган административ штрафлар күләмнәрен арттыру хакында).

41. "Административ хокук бозулар турында Россия Федерациясе  кодексының 12.8 статьясына үзгәреш кертү хакында" 385629-6 номерлы федераль закон проекты турында (исерек хәлдәге йөртүченең транспорт чарасы белән идарә иткән өчен җаваплылыгын көчәйтү хакында).

42. "Административ хокук бозулар турында Россия Федерациясе  кодексына үзгәрешләр кертү хакында" 378074-6 номерлы федераль закон проекты турында (Кодексның аерым нигезләмәләрен төгәлләштерү өлешендә).

43. "Административ хокук бозулар турында Россия Федерациясе  кодексына үзгәрешләр кертү хакында" 387396-6 номерлы федераль закон проекты  турында (хәрби административ инспекция вәкаләтләре өлешендә).

44. "Административ хокук бозулар турында Россия Федерациясе  кодексының 7.231 статьясына үзгәреш кертү хакында" 388137-6 номерлы федераль закон проекты турында (административ хокук бозу субъектлары исемлеген киңәйтү хакында).

45. "Административ хокук бозулар турында Россия Федерациясе  кодексының 28.3 статьясына үзгәрешләр кертү хакында" 165168-6 номерлы федераль закон проекты  турында (Россия Федерациясе субъектлары башкарма хакимияте органнары карамагындагы һәм региональ әһәмияттәге махсус саклана торган табигать территорияләреннән файдалану һәм аларны саклау өлкәсендә дәүләт күзәтчелеге функцияләрен гамәлгә ашыра торган дәүләт учреждениеләренең вазыйфаи затларына Кодексның 8.39 статьясында каралган административ хокук бозулар турында беркетмәләр төзүгә хокук бирү хакында).

46. "Административ хокук бозулар турында Россия Федерациясе  кодексына үзгәрешләр кертү хакында" 388177-6 номерлы федераль закон проекты  турында (күпфатирлы йортка идарә итүче  оешманың эшчәнлегенә комачаулаган өчен административ җаваплылык билгеләү хакында).

47. "Административ хокук бозулар турында Россия Федерациясе  кодексының 4.5 һәм 28.7 статьяларына үзгәрешләр кертү хакында" 388850-6 номерлы федераль закон проекты  турында (табигатьтән файдалану һәм  милек саклау өлкәсендәге законнарны бозган өчен административ җаваплылыкка тарту механизмын камилләштерү өлешендә).

48. "Россия Федерациясе Гаилә кодексының 124 статьясына үзгәреш кертү турында" 393029-6 номерлы федераль закон проекты хакында (чит ил гражданнарының Россия балаларын уллыкка алу шартларын үзгәртү өлешендә).

49. "Ятим балалар туганнарының уллыкка алу  өстенлеген билгеләү өлешендә Россия Федерациясенең аерым закон актларына үзгәрешләр кертү турында" 390232-6 номерлы федераль закон проекты хакында.

50. "Уллыкка алучыларның  ата-ана хокукларын торгызу өлешендә Россия Федерациясе Гаилә кодексына үзгәрешләр кертү турында" 390257-6 номерлы федераль закон проекты хакында.

51. "Россия Федерациясе Хезмәт кодексына хезмәт командировкаларына һәм  башка урынга күчеп китүгә бәйле чыгымнарны каплауга кагылышлы, шулай ук аерым категорияләрдәге хезмәткәрләрнең хезмәт мөнәсәбәтләре өлешендә үзгәрешләр кертү турында" 393979-6 номерлы федераль закон проекты хакында.

52. "Россия Федерациясе  Хезмәт кодексына чит ил гражданнарының хезмәт эшчәнлеген башкаруы үзенчәлекләренә бәйле үзгәрешләр кертү турында" 393946-6 номерлы федераль закон проекты хакында.

53. "Дарулар әйләнеше турында" Федераль законның 55 статьясына үзгәреш кертү хакында" 376394-6 номерлы федераль закон проекты турында (амбулаторияләрдә, фелдьшерлык һәм фелдьшер-акушерлык пунктларында,  гомуми табиблык (гаилә) практикасы үзәкләрендә (бүлекчәләрендә) ваклап сату рөхсәт ителгән товарлар ассортиментын киңәйтү өлешендә).

54. "Юридик затларны һәм индивидуаль эшкуарларны дәүләт теркәвенә алу турында" Федераль законга үзгәрешләр кертү хакында" Россия Федерациясе Федераль Собраниесе Дәүләт Думасына кертү буенча  Карачай-Черкес Республикасы Халык Җыелышының (Парламентының) закон чыгару инициативасы турында.

55. "Административ хокук бозулар  турында Россия Федерациясе кодексының 12.2 статьясына үзгәрешләр кертү хакында" 402435-6 номерлы  федераль закон проекты турында" (Кодексның 12.2 статьясындагы 1 һәм                   2 өлешләрендә каралган хокук бозуларның составларын төгәлләштерү өлешендә).

56. "Россия Федерациясендә чит ил гражданнарының хокукый хәле турында" Федераль законның 132  статьясына үзгәрешләр кертү хакында" 411152-6 номерлы  федераль закон проекты турында (чит ил гражданнарын югары квалификацияле белгечләр категориясенә кертүнең гамәлдәге критерийларын үзгәртү өлешендә).

57. "Нотариат һәм нотариаль эшчәнлек турында" 398243-6 номерлы федераль закон проекты хакында.

58. "Россия Федерациясе Бюджет кодексына үзгәрешләр (бюджетны озак срокка планлаштыру өлешендә) һәм "Россия Федерациясе Бюджет кодексына бюджет процессын җайга салу һәм Россия Федерациясенең аерым закон актларын Россия Федерациясе бюджет законнарына туры китерү өлешендә үзгәрешләр кертү хакында" Федераль законның аерым нигезләмәләренең үз көчләрен югалтуын тану турында" 407473-6 номерлы федераль закон проекты хакында.

59. "Россия Федерациясе Бюджет кодексына үзгәрешләр кертү турында" 409194-6 номерлы федераль закон проекты хакында (Россия Федерациясе Югары Суды вәкаләтләрен төгәлләштерү өлешендә).

60. Хөкүмәт сәгате: "2014 елда  коммуналь хезмәт күрсәтүләр өлкәсендә  тарифларны  җайга салу турында".

61. “Муниципаль районнар һәм шәһәр округлары башкарма комитетлары җитәкчеләре вазыйфаларын биләүгә кандидатураларны карау өчен конкурс комиссияләре әгъзаларын билгеләү турында” 2010 елның 23 сентябрендәге 1127-IV ДС номерлы Татарстан Республикасы Дәүләт Советы карарының 1 пунктына үзгәрешләр кертү хакында. 

62. Төрлесеннән.
Дәүләт Советы утырышында ТР Президенты Рөстәм Миңнеханов ТР Премьер-министрының беренче урынбасары вазыйфасына Алексей Песошин кандидатурасын тәкъдим итте. 

“Сез Алексей Валерьевич Песошинны бик яхшы беләсез. Ул производствода да, Универсиаданы да узган лаеклы, тәҗрибәле кеше”, - диде Президент, А.Песошинның алга куелган бурычларны хәл итә алуына ышаныч белдереп. 

Дәүләт Советы Рәисе Фәрит Мөхәммәтшин Алексей Песошинга уңышлар теләде.
Дәүләт Советы депутатлары тарафыннан “2013 елга һәм 2014 – 2015 еллар план чорына ТР бюджеты турында” ТР Законына үзгәрешләр кертү хакында” закон проекты беренче укылышта һәм тулаем кабул ителде. 

2013 ел бюджетына кертелә торган үзгәрешләр белән парламентны ТР Финанс министры Радик Гайзатуллин таныштырды. Яңа закон проекты белән, бюджетның керем өлеше 25,3 млрд сумга арттырыла. Аерым алганда, бюджетның салым һәм салым булмаган керемнәрен – 10,5 млрд сумга, бюджетның керем өлешен федераль бюджет һәм федераль фондлар исәбенә 15,9 млрд сумга арттырырга тәкъдим ителә. 

Бюджетның чыгым өлеше 19,1 млрд сумга арттырылачак. 

Радик Гайзатуллин хәбәр иткәнчә, республика бюджеты керемнәренең 6,2 млрд. сумын бюджет кытлыгын капларга җибәрелә. 

Шулай итеп, бюджет кытлыгы 11,6 млрд сумнан 5,4 млрд сумга кадәр кимиячәк. ТР бюджеты керемнәренең гомуми күләме - 167,9 млрд сум, чыгымнары 173,4 млрд сум тәшкил итә.
“Татарстан Республикасында йорт хайваннарын тотуның аерым мәсьәләләре турында” закон проектын парламентарийлар икенче укылышта кабул иттеләр. Билгеле булганча, парламентның 21 ноябрьдә узган утырышында әлеге закон проектын икенче укылышта кабул итә алмадылар, ул зур бәхәсләр уятты. 

21 ноябрь көнне закон проектын икенче укылышта караганда, аңа карата 32 тәкъдим кергәнлеге хәбәр ителгән иде. Сессиядә Экология, табигатьтән файдалану һәм аграр мәсьәләләр комитеты тарафыннан кире кагылырга тәкъдим ителгән төзәтмәләр авторларының күпчелеге үз фикереннән кире кайтмады. Нәтиҗәдә закон проекты кабул ителмәде. ТР Дәүләт Советы Рәисе Фәрит Мөхәммәтшин аның кешеләр өчен файдалы закон булырга тиешлеген, бу закон проектын тулаем эшләп бетерергә кирәклеген белдерде. 

Экология, табигатьтән файдалану һәм аграр мәсьәләләр комитеты рәисе Валерий Васильев комитет тарафыннан кире кагылырга тиешле төзәтмәләрнең булмавын хәбәр итте. 

“Татарстан Республикасында йорт хайваннарын тотуның аерым мәсьәләләре турында” закон проекты йорт хайваннарын тотуның төп принципларын һәм шартларын, аларны урамда йөртү кагыйдәләрен, хуҗаларның хокукларын билгели.
2014 елда торак-коммуналь хезмәтләре өчен тарифлар бер тапкыр гына – июльдә арттырылачак. Бу хакта ТР Дәүләт Советы утырышында ТР Тарифлар буенча дәүләт комитеты рәисе Марат Зарипов хәбәр итте. 

Аның әйтүенчә, ТР Тарифлар буенча дәүләт комитеты 2014 елга тарифлар буенча карарны кабул итү эшен тәмамлаган. 

РФ Хөкүмәте тарафыннан 2014 елда тарифларның бер генә тапкыр – 1 июльдән арттырылачагы турында карар кабул ителгән. Россиянең тарифлар буенча Федераль хезмәте тарафыннан 2014 елга ТР өчен тарифларның иң югары дәрәҗәләре расланган, алар коммуналь хезмәтләргә тарифларны билгеләү өчен, кулланыла. 

Шулай итеп, республикада тарифлар түбәндәгечә артачак: җылылык энергиясе (катнаш һәм катнаш булмаган) буенча - 5,3 процентка (шул исәптән, катнаш юл белән җылылык энергиясен эшләп чыгару буенча - 4,2 процентка), су белән тәэмин итү һәм суны чыгару өлкәсендә тарифларның үсеше 4,3 проценттан артмаска тиеш. Чагыштыру өчен: 2013 елда республика буенча җылылык энергиясенә тарифның үсеше 14,7 процентка билгеләнгән булган, ә су белән тәэмин итү һәм суны чыгару өлкәсендә - 7,6 процентка. 

РФ Социаль-икътисадый үсеш программасы нигезендә, киләсе елда 1 июльдән табигый газга бәянең үсеше, индексацияне исәпкә алып, 4,2 проценттан артмаска тиеш. 2013 елның 1 июленнән 1 куб.м газга бәя 4,61 сум тәшкил итә һәм ул 2014 елның 1 июленә кадәр үзгәрмәячәк. 

РФ Хөкүмәте карары нигезендә, 2014 елның 1 июленнән электр энергиясен куллануның социаль нормасын кертү көтелә. Әлеге чара арадаш субсидияләүне киметүгә һәм электр энергиясен рациональ куллануны стимуллаштыруга юнәлдерелгән. Социаль норманы кертү турында карар кабул ителгән очракта, 2014 елның 1 июленнән әлеге нормадан тыш, электр энергиясе күләменә арттырылган тарифлар - өстәмә 15-30 процент – кулланылачак. Мондый тәҗрибә инде 6 пилот төбәктә: Байкаларты һәм Красноярск крайларында, Владимир, Түбән Новгород, Орел, Ростов өлкәләрендә - тормышка ашырыла. 

2014 елда республикада җылылык энергиясенә тариф якынча 1452 мең/Гкал тәшкил итәчәк (бәянең артуы - 5,3 процент). 

Тулаем алганда, 2014 елның 1 июленнән ТР буенча коммуналь хезмәтләр өчен түләүләрнең артуы 3,9 процент тәшкил итәр, дип фаразлана.
	
	Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗГАН

Татарстан Республикасы законнары проектлары:
“2004 – 2013 елларга  Татарстан Республикасы дәүләт телләрен һәм Татарстан Республикасында башка телләрне  саклау,  өйрәнү һәм үстерү буенча Татарстан Республикасы дәүләт программасын раслау турында” Татарстан Республикасы Законына 6 кушымтадагы 1 бүлекнең 1.1 бүлекчәсендәге 6 пунктының үз көчен югалтуын тану хакында (ТР Министрлар Кабинеты  тарафыннан 9 декабрьдә кертелде);

"2013 елга һәм 2014-2015 еллар план чорына Татарстан Республикасы Территориаль мәҗбүри медицина иминияте фонды бюджеты турында" Татарстан Республикасы Законына үзгәрешләр кертү хакында (ТР Министрлар Кабинеты тарафыннан  9 декабрьдә кертелде);

“2014 елга һәм 2015-2016 еллар план чорына Татарстан Республикасы бюджеты турында”  Татарстан Республикасы Законына үзгәрешләр кертү хакында (ТР Министрлар Кабинеты тарафыннан  10 декабрьдә кертелде);

"Татарстан Республикасында  кече һәм урта эшкуарлыкны үстерү турында" Татарстан Республикасы Законына үзгәрешләр кертү һәм "Арендалана торган мөлкәтне  сатып алуга өстенлекле хокукны гамәлгә ашырганда  кече һәм урта эшкуарлык субъектлары  сатып ала торган   арендаланучы биналар мәйданының  иң чик күрсәткечләрен һәм  сатып алына торган мөлкәт өчен түләүне кичектереп тору срогын  билгеләү турында"  Татарстан Республикасы Законының  үз көчен югалтуын тану хакында (ТР Министрлар Кабинеты тарафыннан  12 декабрьдә кертелде); 

"2011-2015 елларга Татарстан Республикасының  социаль-икътисадый үсеш программасын раслау турында" Татарстан Республикасы Законына үзгәрешләр кертү хакында (ТР Министрлар Кабинеты тарафыннан  12 декабрьдә кертелде);
"Оешмалар мөлкәтенә салым турында" Татарстан Республикасы Законының 3 статьясына үзгәреш кертү хакында (ТР Министрлар Кабинеты тарафыннан  14 декабрьдә кертелде); 
Татарстан Республикасы норматив хокукый актлары проектларының җайга салу йогынтысын бәяләүне уздыру һәм Татарстан Республикасы  норматив хокукый актларына экспертиза ясау тәртибе турында (ТР Дәүләт Советы  депутатлары М.Һ.Галиев һәм М.И.Хәйруллин тарафыннан 16 декабрьдә кертелде); 
Административ хокук бозулар турында Татарстан Республикасы кодексына  үзгәрешләр кертү хакында (ТР Прокуроры тарафыннан  16 декабрьдә кертелде);

Татарстан Республикасының аерым закон актларына үзгәрешләр кертү турында (ТР Дәүләт Советының Законлылык һәм хокук тәртибе комитеты тарафыннан 17 декабрьдә кертелде);
"Татарстан Республикасы Казан шәһәре  суд районнары буенча Татарстан Республикасы җәмәгать судьяларының суд участоклары чикләре турында" Татарстан Республикасы Законына үзгәреш кертү хакында (ТР Министрлар Кабинеты тарафыннан  18 декабрьдә кертелде); 
"Татарстан Республикасы Алабуга суд районы буенча Татарстан Республикасы җәмәгать судьяларының суд участоклары чикләре турында" Татарстан Республикасы Законына үзгәреш кертү хакында (ТР Министрлар Кабинеты тарафыннан  18 декабрьдә кертелде); 
Татарстан Республикасының аерым закон актларына үзгәрешләр кертү турында  (ТР  Министрлар Кабинеты тарафыннан 18 декабрьдә кертелде);

"Төнлә гражданнарның тынычлыгын һәм тынлыкны саклау турында" Татарстан Республикасы Законының 1 статьясына үзгәреш кертү хакында (ТР Дәүләт Советының Законлылык һәм хокук тәртибе комитеты тарафыннан 23 декабрьдә кертелде);
Татарстан Республикасында гражданнарның сәламәтлеген саклау өлкәсендәге аерым мәсьәләләрне җайга салу турында" Татарстан Республикасы Законына үзгәреш кертү хакында  (ТР  Дәүләт Советының Социаль сәясәт комитеты тарафыннан  23 декабрьдә кертелде);
 “Халыкны һәм территорияләрне гадәттән тыш хәлләрдән яклау турында" Татарстан Республикасы Законына үзгәреш кертү хакында  (ТР  Дәүләт Советының Социаль сәясәт комитеты тарафыннан  23 декабрьдә кертелде).

ҮЗ КӨЧЕНӘ КЕРГӘН

Татарстан Республикасы Законнары:
2013 елга, 2014 һәм 2015 еллар план чорына Татарстан Республикасы Территориаль мәҗбүри медицина иминияте фонды бюджеты турында хакында (ТР Дәүләт Советы тарафыннан 2013 елның 21 ноябрендә кабул ителде, «Ватаным Татарстан» газетасында 04.12.2013, «Республика Татарстан» газетасында 03.12.2013 басылып чыкты); 

“Җирле үзидарә органнарына халыкка социаль хезмәт күрсәтү өлкәсендә Татарстан Республикасының аерым дәүләт вәкаләтләрен бирү турында Татарстан Республикасы аерым закон актларының үз көчләрен югалтуын тану хакында  (ТР Дәүләт Советы тарафыннан 2013 елның 21 ноябрендә кабул ителде, «Ватаным Татарстан» газетасында 17.12.2013, «Республика Татарстан» газетасында 13.12.2013 басылып чыкты); 

“Татарстан Республикасында урманнардан файдалану турында” Татарстан Республикасы Законының 3 статьясына үзгәреш кертү хакында (ТР Дәүләт Советы тарафыннан 2013 елның 21 ноябрендә кабул ителде, «Ватаным Татарстан» газетасында 17.12.2013, «Республика Татарстан» газетасында 13.12.2013 басылып чыкты); 

“Мәдәният турында” Татарстан Республикасы Законының 102 статьясына үзгәреш кертү хакында (ТР Дәүләт Советы тарафыннан 2013 елның 21 ноябрендә кабул ителде, «Ватаным Татарстан» газетасында 17.12.2013, «Республика Татарстан» газетасында 13.12.2013 басылып чыкты);
“Җирле үзидарә органнарына аерым категориядәге гражданнарга акчалата түләүләрне һәм кызыксындыру түләвен гамәлгә ашыру буенча Татарстан Республикасы дәүләт вәкаләтләрен бирү турында Татарстан Республикасы аерым закон актларының (закон актлары нигезләмәләренең) үз көчләрен югалтуын тану хакында (ТР Дәүләт Советы тарафыннан 2013 елның 21 ноябрендә кабул ителде, «Ватаным Татарстан» газетасында 17.12.2013, «Республика Татарстан» газетасында 13.12.2013 басылып чыкты);
“Татарстан Республикасында җирле үзидарә турында” Татарстан Республикасы Законына үзгәрешләр кертү хакында (ТР Дәүләт Советы тарафыннан 2013 елның 21 ноябрендә кабул ителде, «Ватаным Татарстан» газетасында 17.12.2013, «Республика Татарстан» газетасында 13.12.2013 басылып чыкты);
"Төнлә гражданнарның тынычлыгын һәм тынлыкны саклау турында" Татарстан Республикасы Законының 1 статьясына үзгәреш кертү хакында (ТР Дәүләт Советы тарафыннан 2013 елның 26 декабрендә кабул ителде, «Ватаным Татарстан» һәм «Республика Татарстан» газеталарында 27.12.2013 басылып чыкты); 
"Оешмалар мөлкәтенә салым турында" Татарстан Республикасы Законының 3 статьясына үзгәреш кертү хакында (ТР Дәүләт Советы тарафыннан 2013 елның 26 декабрендә кабул ителде, «Ватаным Татарстан» һәм «Республика Татарстан» газеталарында 27.12.2013 басылып чыкты); 
Татарстан Республикасында гражданнарның сәламәтлеген саклау өлкәсендәге аерым мәсьәләләрне җайга салу турында" Татарстан Республикасы Законына үзгәреш кертү хакында  (ТР Дәүләт Советы тарафыннан 2013 елның 26 декабрендә кабул ителде, «Ватаным Татарстан» газетасында 28.12.2013, «Республика Татарстан» газетасында 27.12.2013 басылып чыкты); 
"2013 елга, 2014 һәм 2015 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында (ТР Дәүләт Советы тарафыннан 2013 елның 26 декабрендә кабул ителде, «Ватаным Татарстан» һәм «Республика Татарстан» газеталарында 28.12.2013 басылып чыкты); 

"2013 елга, 2014 һәм 2015 еллар план чорына Татарстан Республикасы Территориаль мәҗбүри медицина иминияте фонды бюджеты турында" Татарстан Республикасы Законына үзгәрешләр кертү хакында   (ТР Дәүләт Советы тарафыннан 2013 елның 26 декабрендә кабул ителде, «Ватаным Татарстан» һәм «Республика Татарстан» газеталарында 28.12.2013 басылып чыкты).

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html

